
Jaargang 8 – Uitgawe 29/2011 – Woensdag 7 September 2011 – ngkn@iway.na
Staak asseblief versending van Feldmuis
Teken my asseblief in op Feldmuis
Die ou vakansietjie was soos ’n man se arm – voor jy jou kom kry toe’s hy om. Feldmuis hoop jy het so bietjie batterye kon laai vir die laaste trek van 2011!

Vra dalk “hoekom?” voor jy vra “wat?”
· Clem Marais – clem@ngkn.com.na 
Verlede week het die sinode van die Evangeliese Lutherse Kerk in die Republiek van Namibië (ELCRN) in Walvisbaai vergader. 
Volgens mediaberigte (in Republikein op Dinsdag 6 September) het die sinode gevra vir die versnelde onteiening van grond en hervestiging, asook vir beter bystand aan hervestigdes. Die kerk ondersteun oproepe vir ’n hernude nasionale grondberaad. Die sinode het ELCRN se steun herhaal vir die strawwe belasting op myne waarop die Regering reeds teruggekrabbel het en ’n gesamentlike veldtog met die Raad van Kerke (CCN) en burgerlike organisasies vir die toepassing van die planne voorgestel. 

ELCRN bly na wat berig word ook vasbeslote om gou ’n landswye basiese inkomstetoelaag (BIG) ingestel te kry. Die sinode het die uitbreiding van die BIG-loodsprojek in Otjivero na ander streke ondersteun.

Toe ek die berig lees het ek gewonder oor wat die publieke reaksie daarop gaan wees. Wat sê mens van sulke kerklike besluite? Is dit nie blatante politiekery nie? En as die ELCRN voornemens is om onder andere die Raad van Kerke (CCN) op te kommandeer vir ’n veldtog saam met ander burgerlike organisasies, kom die saak ongemaklik naby aan eie lyf. Die NG Kerk is immers ook lid van die CCN en gaan daarom by implikasie ten minste geïmpliseer word by sodanige veldtog.

In die gees van die Seisoen van Luister (wat vra dat ek ook na ander moet luister), het ek probeer om ’n tipiese NG-respons in my gemoed op te skort en onbevange probeer wonder waarom die sinode sulke besluite sou neem. Wat hier volg, is die resultaat van my geworstel met myself. Vir wat dit werd is...

Toe Dani Booysen, die betrokke joernalis vir die waarnemende sinodevoorsitter, mnr. Michael /Uirab, vra oor die kanse op sukses van so ’n veldtog, het hy geantwoord: “Kom ons probeer. Die kerk is die stem vir die stemloses.”
Ek verstaan nie mooi wat dit is om ’n stemlose te wees nie. Ja, goed en wel, die afgelope 21 jaar het ek iets daarvan begin snap deurdat die kerk waarin ek werk nie meer ’n stem in die samelewing het nie. Maar die lidmate wat met hierdie kerk assosieer geniet nog ’n grootliks welgestelde bestaan. Om redes wat ek nie snap nie, het die akute armoede onder wit mense nog nie in Namibië dieselfde mate kop uitgesteek as in die RSA nie. Met ’n onlangse besoek aan Tshwanetoria was ek opnuut geskok om die aantal wit mense te sien wat op straathoeke staan en bedel met plakkate om die nek – letterlik van jong pappas tot oupas met looprame. Ons ken dit (nog nie) in Windhoek nie. (Natuurlik bestaan daar ook groot nood in oorwegend wit gemeenskappe by ons. Maar dis mos nie polities korrek om van “wit armoede” en “swart armoede” te praat nie. En wanneer uit ’n oorwegend wit kerk noodleniging onder “wit armes” van die grond af kom, word dit summier uit bepaalde oorde as rassistiese vooroordeel afgemaak. Net soos wat dit (uit ander oorde) as “politiekery” afgemaak word as ’n oorwegend swart kerk die stem van die stemlose lug gee.)
Maar ek is oortuig die gemiddelde lidmaat van die ELCRN-kerk is baie minder welgesteld as die gemiddelde NG-lidmaat. Hy/sy is waarskynlik (nog) arm ten spyte van 21 jaar se “bevryding”. En waarskynlik frustreer die momentum van die geil soustrein van ’n nuwe middelklas wat gierig skep uit die ekonomie hom/haar dalk nog meer as vir my. En hy/sy het nie die vermoë om daaroor te praat nie. Hy/sy sit vasgevang aan die “verkeerde kant” van die enorme kloof tussen ryk en arm wat die Namibiese samelewing kenmerk. (Is hierdie kloof dan nie van die grootste in die wêreld nie?)
Dis waarom mnr. /Uirab sê die kerk is die stemloses se stem. Want hulle lidmate kom uit daardie geledere.
Nou wonder ek: Probeer die ELCRN nie ook maar in opregtheid om Jesus se opdrag aan Petrus (“Pas my skape op!” – Joh. 21) na die beste van hulle vermoë uitvoer nie? Dalk net soos die NGKN dit ook probeer doen as sy uitreik na wit noodlydendes? Is dit regtig ’n kleur-politieke saak, of is dit ’n kontekstuele worsteling met Jesus se opdrag? 

Jan Woest wys daarop dat Jesus hiermee nie ’n solo-poging bedoel nie, maar ’n gemeenskapsroeping en opdrag. Hy haal vir Henri Nouwen (in In the Name of Jesus) aan: I have found over and over again how hard it is to be truly faithful to Jesus when I am alone. I need my brothers and sisters to pray with me to stay pure in mind, heart an body... Ministry is not only a communal experience, it is also a mutual experience.”

Nou wonder ek maar net...

Sou die kerk van Christus in Namibië nie dalk tot ’n ander gevolgtrekking gekom het oor wat dit beteken om “sy skape op te pas” as hulle meer saam met mekaar oor die nood van die gemeenskap voor die Here gekruip het, as om dit in isolasie te doen nie? Hoekom swyg die “ryk” kerke geriefshalwe oor die groot gaping tussen ryk en arm in Namibië? Of hoor ek hulle maar net nie?
Ek is oortuig wanneer ons reflekteer oor die besluite van die ELCRN-sinode, ons eers moet probeer verstaan waarom hulle die betrokke besluite geneem het, voor ons te breedsprakig raak oor wat hulle besluit het.

En om dit te doen, sal ons baie meer met mekaar moet praat...
Sê ek nie, maar dink ek...
Na inhoud
Kalender-kaskenades?
Feldmuis verneem uit ’n goed geplaasde en betroubare bron dat ons dalk in is vir ’n verrassing met die skoolkalender vir 2012.

Die teenstand wat teen die gepubliseerde kalender gekom het, was sodanig dat die Minister van Onderwys dit na verneem word hersien.


Teen die einde van vandeesweek kan daar moontlik ’n aankondiging in dié verband kom. Dit mag dalk slegte nuus beteken vir ouens wat gemeente-kalenders opstel, maar dit is nou maar so.


Feldmuis kan daar niks aan doen anders as om maar net vroegtydig te waarsku nie. En moet dan asseblief nie die boodskapper skiet as daar wel ’n aankondiging kom (of dalk nie ’n aankondiging kom nie).

Na inhoud
Wat op aarde gaan in ons eredienste aan?

· Rina Opperman – rina.opperman@iway.na 

Die Suider-Afrikaanse Kerkorrelistevereniging(Streek Namibië)        

“ Ons Eredienste. Wat op aarde gaan aan.....en waarheen is ons in hemels’ naam op pad!? Dit is die vraag wat dr Johan van der Merwe (NG Kerk Stellenbosch) op Saterdag 17 September gaan aan die orde stel wanneer hy die eerste sessie van die Suider Afrikaanse Kerkorrelistevereniging (SAKOV) se Namibië-streekkonferensie hanteer. Veral die dominees-volk behoort dit interessant en relevant te vind!

Die tweede  lesing is meer prakties van aard en word hanteer deur orrelis Christiaan Carstens van Humansdorp. Hy is ‘n baie bekende en bekwame persoon in kerkmusiekkringe. Sy lesing heet: “Liedboek van die Kerk: ‘n Skatkis vir maklike koorverwerkings”  Hier sal orreliste ‘n “resep” kry oor hoe om dit te doen en prakties meedoen aan die uitvoering daarvan. 


Die konferensie word op Saterdag 17 September van 08:00 tot 12:00 in die gebou van die NG gemeente Eros gehou. Die konferensie-fooi beloop N$ 50 vir SAKOV lede en N$ 60 vir nie- lede.
Soos gewoonlik sal daar op die Vrydagaand ‘n konsert wees met orrel en ander instrumente wat van hoogstaande gehalte sal wees vir Klassieke musiek liefhebbers

versoek

Kerkrade word versoek om hulle orreliste/musiekleiers en predikante in staat te stel en aan te moedig om al die verrigtinge van die naweek by te woon. As u die kostes daaraan verbonde kan dra, nog beter, sodat die optimale hoeveelheid van hulle wat elke Sondag so ‘n belangrike funksie in die aanbidding van die gemeente het, verryk toegerus en gestimuleer kan word. 

Omdat daar lêers met volgstukke, penne en verversings by betrokke is, versoek ons dat u op die laatste teen Maandag 12 September terugvoer oor bywoning sal gee aan Rina Opperman by rina.opperman@iway.na.
Na inhoud 
Aftree-oord woonstelle beskikbaar in Windhoek
Daar is tans twee 2-slaapkamer en een 1-slaapkamer woonstel by Schanzen-Oord in Windhoek beskikbaar. Tenders vir die lewensreg om die woonstelle te okkupeer kan tot 14 September 2011 om 10:00 by Frans du Toit ingedien word. Slegs persone ouer as 55 jaar kan lewensreg aankoop. Enige verdere navrae kan ook aan hom gerig word by 081 261 7405. 
Na inhoud 
Nuwe direksie ... en komplimente!

· Hans Steyn – hans@bmedia.co.za 

Bybel-Media se nuut-aangestelde direksie, met ds Danie Mouton as voorsitter, het op 25 Augustus hulle eerste vergadering gehou. Hulle kon op 'n hoë noot begin, want die finansiële sake is gesond.


In die jongste geouditeerde finansiële state vir die Bybel-Media-Groep, media-maatskappy van die NG Kerk, skryf ouditeursfirma Chris de Jager en Vennote hoe netjies en georganiseerd die rekords is. "Die boekhouding is werklikwaar 'n model om voor te hou aan ander soortgelyke ondernemings."


Bybel-Media het ook 'n keurig-versorgde opsomming van die groep se jaarverslag, wat hoogtepunte uit die afgelope jaar aandui. Lees die volledige verslag op die webtuiste by www.bybelmedia.co.za en klik op jaarverslag. 

- Feldmuis piep graag ’n gelukwense aan Danie Mouton met sy aanstelling. Danie is redakteur van GrensPos (Oos-Kaapse Sinode se eNuus) en daarom lankal part en deel van die elektroniese  kommunikasie-netwerk van die NG Kerk.

Na inhoud 
ABID word Argief
Die Argief- en Bestuursinligtingsdienste (ABID) van die Algemene Sinode (AS) is op 1 September 2011 na die Sinode van die NG Kerk in Suid-Afrika (Wes-Kaap) oorgedra. Al die personeel van ABID (tans in diens van die Algemene Sinode) is vanaf 1 September  deel van die Wes-Kaap se personeelkorps.  


Die uitsondering is dr Johan Froneman, die huidige Direkteur van Argief- en Bestuursinligtingsdienste. Dr Froneman bly tot en met sy aftrede in diens van die Algemene Sinode. Hy ontvang op Sondag 25 September 2011 sy demissie in die NG Gemeente Stellenbosch-Wes. Dr Froneman help in hierdie oorgangsmaand om ABID se werksaamhede af te sluit en verleen bystand aan die nuwe bestuurspan van die Argief ten einde te verseker dat die Argief se werksaamhede dadelik vanaf 1 September 2011 kan voortgaan.


Die Wes-Kaap is reeds vanaf 1 September 2011 verantwoordelik vir die bedryf van die Argief (soos dit vanaf 1 September 2011 genoem sal word).  Ds Bossie Minnaar neem tydelik (tot 29 Februarie 2012) waar as die bestuurder van die Argief. Die ooreenkoms tussen die Sinode en sy gemeente noem hom “PSD: Argief op ’n tydelike en deeltydse basis”.  Mev Marlene Schoeman is die hoofargivaris. Sy hanteer die van dag tot dag argiefwerksaamhede. Ds Albé Theunissen is die voorsitter van die Sinodale Taakspan vir die Argief (STA).  Die ander lede van die Taakspan is Bossie Minnaar, Martin Steyn, Jacques Steenkamp, dr Robert Vosloo en die Saakgelastigde (Francois Cillié).

Die Argief se normale werksaamhede gaan voort.  Die groot verskil is dat die ander sinodes en instansies nie meer vennote in ’n “eenheidsargief” is nie, maar nou “kliënte” aan wie Wes-Kaap ’n argiefdiens, teen vergoeding, lewer.

herstelwerk aan die argief se vloer
Die nuwe goed toegeruste argiefbewaarplek van die Sinode van Wes-Kaapland het van die begin af een groot probleem gehad: in die onderste kluis skuur sommige rakke op die vloer en ander rakke beweeg vanself – soms van links na regs en soms weer andersom. Die vrybeweging van so ’n swaar rak kan lei tot die ernstige besering van personeel.


Wes-Kaapland is al vir jare besig om te poog om presies vas te stel wat die probleem met die rakke is en wie vir die koste van moontlike herstelwerk verantwoordelikheid sal moet neem. Is dit die boukontrakteur, die ingenieur, die argitek, die rakmaatskappy, die bouheer of ’n kombinasie van hierdie partye? Die besluit is uiteindelik geneem dat die spesifieke kluis ontruim moet word, sodat die spore (waarop die rakke loop) gelig kan word. Die vulling tussen die fondament en die spore kan dan deeglik bestudeer word. Dit kan moontlik uitwys watter party vir die gebreke verantwoordelik is en watter deel van die herstelkoste hierdie party (of groep partye) sal moet betaal. 


Werk aan die vloer gaan beslis ’n invloed op die Argief se diensvlak hê: ’n groot deel van die argivalia is verwyder en behoorlik geberg. Ons vertrou dat die werk teen einde November 2011 afgehandel sal wees. Hierdie spesifieke argivalia (wat verwyder is) sal basies ontoeganglik vir gebruik wees – behalwe in ’n noodgeval. Met ’n deeglike indeks, genommerde kartonne en palette sou ’n betrokke dokument steeds bereik kan word. Die argivalia wat deurlopend benut word, word in elk geval in die boonste kluis gehuisves en bly dus toeganklik. Die Argief sluit nie tydens die tyd dat herstelwerk gedoen word nie. Die argief het ’n tweede kluis – met baie argivalia – wat nie ontruim word nie.  Baie dokumentasie is ook reeds digitaal beskikbaar. 

Voornemende navorsers en besoekers word vriendelik versoek om vooraf met die Argief te skakel.  Toegang tot die Argief kan tydens hierdie drie maande se konstruksiewerk erg frustrerend wees.  Spesifieke argivalia sal moontlik nie beskikbaar wees nie.  Skakel dus asseblief vooraf en spaar uself so die moontlike frustrasie van ’n vrugtelose besoek.

Die Argief se nuwe kontakbesonderhede is as volg:

Straatadres (onveranderd):
Argiefgebou, Noordwal-Wes 1, Stellenbosch

Posadres (onveranderd): 
Posbus 34, Stellenbosch, 7599

Telefoon (onveranderd): 
021-882-9923

Faks: 
086-617-5963

Algemene e-pos:
argief@kaapkerk.co.za 
Na inhoud

Gebed vir Christentiener van China

Die Chinese tiener Zhu Ai (skuilnaam), was nege jaar oud toe sy die eerste keer moes toekyk hoe die Openbare Sekuriteitspolisie by hulle huis inbars. Hulle het haar pa, wat die leier van ’n huiskerk-netwerk was, aangerand en hom na die polisiekantoor geneem vir ondervraging.  As gevolg van díe trauma, het sy vir ’n baie lang tyd gesukkel met nagmerries.  Sy het eers in die afgelope paar jare begin om die trauma te verwerk en die nagmerries het begin verminder.  Haar pa het in ’n poging om haar te beskerm teen enige soortgelyke gebeure in die toekoms, die plaaslike polisiehoof versoek om wanneer hulle hom wil ondervra, hom nie by sy huis te nader nie. Hy het nou ’n spesiale nommer waarop die polisie hom kan bereik.

Bid asseblief vir Zhu Ai om heeltemal bevry te word van enige vrees.  Bid ook vir al die ander kinders van huiskerk-pastors wat in vrees leef dat hul pappas van hul weggeneem kan word vir ’n onbepaalde tydperk.  Hulle probeer soms hierdie vrees die hoof te bied deur hulself nie toe te laat om ’n emosionele verhouding met hul pa’s te bou nie. Uit die aard van die saak veroorsaak dit probleme in die pa-kind verhouding.

Vir meer inligting oor vervolgde Christene regoor die wêreld, besoek gerus Geopende Deure se webblad by www.opendoors.org.za. 

Na inhoud
Training opportunity for counselors 
Philippi Trust Namibia as a Christian counseling and training organisation, working towards bringing hope and healing to the hurting people in our communities and churches. It is against this background that we are presenting various trainings to equip people with necessary skills in churches and communities to allow them to help others towards a process of restoration (regaining peace-Shalom). 

Philippi will be presenting Listening and Responding and HIV and AIDS workshops during the last quarter of the year.  Would you assist us by announcing these workshops during church services to allow us carry out the work of the Lord? 
The following three courses are now announced:

1. AN INTRODUCTORY COURSE: DEVELOPING LISTENING & RESPONDING SKILLS

COURSE CONTENT

This comprehensive course covers communication topics ranging from features of communication, barriers to listening, empathy, improving listening and responding skills. Carkhuff’s Six Dimensions of Effective Counseling and Basic Characteristics of Counseling are also covered.

WHO SHOULD ATTEND

This course is specifically aimed at church clergy, their congregations and anyone interested in improving and developing their listening and responding skills. The Course is intended for people with little or no previous experience or training in this area. It IS a basic listening course and NOT intended to qualify you as a counselor. It will further your skills as an effective listener and prepare you for further Christian Counseling.

COST, VENUE & DATE

The cost of this Course is N$200 per person. Groups of more than 10 get a reduced price of N$150 per person per group. The first training will take place on 10 September 2011 while a following Course will be conducted on 8 October 2011. 

For more information or to book your place kindly contact:

Training Administrator - Tel: 061-259291 Fax: 061-259210

E-mail: training@philippinamibia.com



2. Engage in counselling with people on HIV and AIDS

Module 916 - National Certificate in Counselling (NQF Level 4)

MODULE PURPOSE

The purpose of this module is to provide the skills and knowledge to engage in counseling with people on HIV and AIDS. It includes developing and updating personal knowledge about HIV related counseling models, policy and legislation in Namibia; establishing the counseling relationship with client; assisting the client to identify purpose for counseling; assisting client to work towards achieving identified purpose for counseling; assisting client to implement counseling plan and effecting closure of the counseling relationship with the client.

SUMMARY OF LEARNING OUTCOMES
On completion of this module the participant will be able to:

• Current knowledge about HIV related counseling models and policy in Namibia

• Demonstrate current and relevant knowledge about HIV and AIDS

• Demonstrate the establishment of a counseling relationship with client and assisting client to identify the purpose for counseling
• Demonstrate assisting client to work towards achieving identified purpose and implementing counseling plan

• Demonstrate effecting closure of the counselling relationship with the client.

WHO SHOULD ATTEND?

This module is specifically aimed at people who work or desire to work in counselling services whether it be in VCT clinics, hospitals, social services or the church. Community caregivers already working with people infected and affected with HIV and AIDS will greatly benefit from this training. 

REQUIREMENTS & AWARDS
This is a 180 hour module of which 120 hours are formal delivery. The 120 hours of formal delivery will be divided into 10 full week days. You will need to attend all 10 days of training. The remainder consists of 40 hours skills development and 20 hours assessment. On successful completion of the module, participants will be awarded with 18 credits that may be used towards obtaining a counselling qualification.

COST , VENUE & DATE
The full cost of this module is N$1800. To ensure your place, you need to pay a nun-refundable fee of N$200. The rest needs to be paid at the beginning of the training week. Week 1: 3 - 7 October 2011. The following training week will be in February 2012.

For more information or to book your place kindly contact:

Training Administrator - Tel: 061-259291 Fax: 061-259210

E-mail: training@philippinamibia.com 



3. National Certificate in Counseling (NQF, Level 3)

ENTRY REQUIREMENTS
Grade 12; E – symbol in English or Mature        Age: 25 years, Grade 10 + 3 years working experience in the counseling field (Reference Letter required)

This 600-hour counseling training course combines theory with practice and runs over 2 years. Completion of the certificate will provide access to the Diploma in Counseling Supervision (NQF, Level 6) and Philippi Specialist Training.  The course is based on three elements: theory, skills practice, personal awareness/development.  Specialist subjects include: loss and bereavement, rejection, forgiveness, terminal illness.  The course is divided into 9 modules. For detailed information about this certificate course, please visit our website listed below.
TRAINING DATES (YEAR 1)

Module 1:  10- 14 October 2011

Further dates will be notified on a later stage

TRAINING COST

A non-refundable registration fee of N$530 is payable per year on/before 07 of October 2011 to secure your place on the Course. The full cost of different modules depends on the length of the module and varies between N$500 and N$1500/module. This fee includes all administration, lectures, manuals, marking and certification.
to register or for more information contact

The Training Administrator – Tabitha Hiiko @ Tel: 061-259291/259055 • Fax: 061-259210

Email: training@philippinamibia.com
Website: www.philippinamibia.com
Closing date for registration:  15 Sept 2011
Na inhoud
Ons bid vir die wêreld

· Thijs van der Merwe – aan die hand van Patrick Johnstone en Jason Mandryk se Operation World..
Namibië Oppervlakte 823,144 vk. km. Hoofsaaklik semi-woestyn, die droogste Afrika land suid van die ewenaar. Die bevolking is gekonsentreer op die sentrale plato en waterryke noordelike grensgebiede aangrensend aan Angola. Bevolking 2,212,307 Hoofstad Windhoek 250,000 inwoners. Polities: Duitse kolonie tussen 1883-1915. Daarna as mandaatgebied deur Suid Afrika geadministreer 1915-1990. Onafhanklikheid is verkry na ‘n uitgerekte militêre en politieke stryd, vooraf gegaan deur ‘n verskeidenheid van politieke oplossings o a deur die Turnhalle akkoord van 1978 ens. Volle onafhanklikheid is deur Suid Afrika gegee met die tussenkoms van die VN. Die stryd het mense van mekaar vervreem en ‘n negatiewe impak gehad op die ekonomie. SWAPO wat die eerste verkiesing gewen het, het sy Marxistiese wortels opgesê om demokrasie en ‘n vrye markstelsel te aanvaar. Sedertdien is al die verkiesings deur SWAPO gewen en het hulle 75% van die setels in die parlement. Die tweede president na onafhanklikheid, mnr Hifikepunje Pohamba, is ‘n uitgesproke Christen en het baie gedoen om tussengrond te vind met andersdenkendes. Binne SWAPO geledere was daar reeds twee skeurings wat hul magsbasis verklein het. Die eerste was die Congres of Democrats wat aan die vorige verkiesing deelgeneem het en in 2009 die Rally for Democracy.  Politieke onrustigheid is tans net onder die oppervlakte. Namibië is lid van die Britse Gemenebes. Ekonomies: die myn van diamante, uraan, goud en ander metale, bees en skaap boerdery, sowel as visserye en toerisme is belangrike boublokke van die ekonomie. Baie leef in tradisioneel gereserveerde areas vir inheemse groepe en veral daar is groot armoede. Droogtes het die land geknou en grondhervorming is ‘n twisappel. Werkloosheid fluktueer tussen 30% en so hoog as 50%. ‘n Sekulêre staat met godsdiensvryheid deur die konstitusie gewaarborg. Christene 91.44%; Tradisioneel etnies 4.52% nie-Godsdienstig/ander 4.00% Joods 0.04%. Islam is besig om ‘n impak te hê en trek veral jong arm mans in landelike gebiede in die noorde van die land in groot getalle, amptelike statistiek is nog nie beskikbaar nie.

Loof die Here vir: 1 Stabiliteit, vreedsaamheid en ekonomiese vooruitgang sedert onafhanklikheid ten spyte van doemprofete se verwagtinge van etniese geweld en ekonomiese ineenstorting. 2 Die mate van versoening wat reeds sigbaar is ten spyte van ‘n verlede gekenmerk deur rasseskeiding en selfs rassehaat. 

Gebedspunte: 1 Bid vir die regering en politieke leiers - stabiliteit is van deurslaggewende belang om ekonomiese groei en vooruitgang te verseker.  2 Namibië het vir lank die hoogste per kapita persentasie Christene in Afrika gehad as gevolg van die sendingwerk van die Duitse en Finse sendelinge. Die invloed van Bevrydings- en Swart Teologie het die geestelike erfenis negatief beïnvloed en baie het hul rug gekeer op godsdiens. Daar is min sigbaar van werklike dissipelskap en nominalisme is aan die toeneem. Bid vir die kerk, vir eenheid, Bybelsgefundeerde Woordverkondiging, en versoening. Dank die Here vir die CCN se evangeliese inslag en stam. 3 Evangeliese getuienis is in die afgelope tyd versterk deur nuwe sending-inisiatiewe van die NGK, SIM, AIM, Baptiste en Pinkster groepe aan mense en areas wat voorheen nie werklik bereik is nie, o.a. die San en mense van die noordooste, en Himba van die Noordweste. 4 Leierskap opleiding. Die Leadership School olv die Transformations beweging het tans groot impak. Die groot seminarie in die land het oor jare heen Swart en Bevrydingsteologie bevorder het en pastore nie voorberei het vir gemeentewerk nie, die gevolg was ‘n insinking in die kerk, nominalisme, agteruitgang van morele standaarde en ‘n terugkeer by baie na die okkultisme. Bid vir die enigste evangeliese diploma en graad opleidingsinstansie in die land — Namibia Evangelical Theological Seminary in Windhoek, veral die Afstandsonderrig program wat ‘n groot impak het om verdere opleiding te verskaf. 5 Afrika Onafhanklike Kerke met mengsel van etniese tradisie en Christendom is sterk, bid dat die evangelie se boodskap van bevryding hulle meer en meer sal impakteer. Dit gebeur o.a. deur opleiding by NETS. 6 Ernstige sosiale euwels: a) Armoede en die groot gaping tussen ryk en arm veroorsaak probleme. Die noorde van die land is die meeste geraak en baie stroom na die stede en dorpe op soek na ‘n heenkome, met die gevolg dat plakkerskampe orals opspring. b) VIGS. Die pandemie is vir lank geïgnoreer met skrikwekkende gevolge. 20-25% van alle volwassenes en jong mense is geïnfekteer en daar is reeds meer as 67,000 Vigs wesies. Catholic AIDS Action is een van die min effektiewe programme om die pandemie hok te slaan. c) Die effek van apartheid en die diskrepansie wat daardeur ontstaan het moet aangespreek word. Bid vir ware versoening. 7 Jong mense het materialisties geword en baie verwerp Christenskap as irrelevant vir hulle behoeftes. Bid vir die werk van Scripture Union en Student Christian Association se werk in skole, Ywam, Youth with a Mission, Campus Crusade for Christ en Child Evangelism Fellowship se werk in verskillende strata van die jeug.
Na inhoud
Uit die Beek 2012

· Hans Steyn – hans@bmedia.co.za 

Uit die Beek is die oudste en gewildste dagboek in Suid-Afrika. Teen slegs R99.95 is dit ook die bekostigbaarste.
Bybel-Media kondig met trots aan dat jou gemeente hierdie jaar die gewilde dagboek Uit die Beek 2012 teen 'n lekker afslag by ons kan aankoop: 

· Koop 5 boeke en ontvang die 6de een gratis! Dus: vir elke 5 betaalde boeke kry die gemeente 1 gratis. Dit kom neer op 20%-afslag! So kan jy Uit die beek 2011 teen afslag aan gemeentelede aanbied. 

· Maak asseblief die aanbod in jou gemeente bekend. Moedig gemeentelede aan om direk by die gemeente te bestel.

Bestel dadelik die spesiale aanbod by bestel@bmedia.co.za, of faks die bestelling na 021 873 0832. Beskikbaar vanaf einde September. 

Na inhoud
Boodskap vir Vandag

· Hans Steyn – hans@bmedia.co.za 

Dié baie gewilde dagstukkies word deur ds Carel Anthonissen van die Sentrum vir Christelike spiritualiteit versorg en daagliks deur Bybel-Media per e-pos aan 5400 persone gestuur.


Dié bogenoemde sentrum vier hul 25ste bestaansjaar die naweek van 23 – 26 September. Deel daarvan is die feeskonsert deur in die Endlersaal op Stellenbosch waar die Libertaskoor optree. Kaartjies is nog beskikbaar by info@christianspirit.co.za 

Na inhoud
Kanker gee Dries blaaskans
Uit Keetmanshoop kom die blye nuus dat die jongste scope en sonar wat kollega Dries Coetzee in Pretoria ondergaan het, gedui het op die afwesigheid van kanker-selle. Hy moet nou weer in Februarie vir ’n volgende roetine-ondersoek gaan.
Na inhoud
Sondag Onder die Kameelboom

So stilweg het daar gedurende Augustus stemme opgegaan vir die liberalisering van die Namibiese aborsie-wetgewing. Hoewel dit in die media gedra is, was dit baie laag gespeel – behoorlik onder die radar. Die media-verklaring wat die Moderatuur daaroor uitgereik het, het amper meer opslae gemaak as die aanvanklike appèl self! Interessant dat Lig, amptelike tydskrif van die NG Kerk, juis in die September-uitgawe vertel van die negatiewe impak wat die wettiging van aborsie op die SA-samelewing gehad het. Clem en Jan bepraat hierdie verskynsel vandeesweek wanneer hulle weer hulle sit Onder die Kameelboom kry. Luister Sondag om 12:00 (of Dinsdag om 09:90) saam oor Kanaal 7. Jy kan ook wêreldwyd op die internet saam luister: www.k7.com.na. 
Na inhoud 

	Verjaardae in die volgende week...

	· Hein Schaaf (Suiderhof): Donderdag 8 September; 081-297-7653; hrschaaf@iway.na 

· Mariaan Maritz (Gobabis-Suid): Sondag 11 September; 062-562422; jhg@iway.na 


Giggel

Die jong man wou sy meisie plaas toe nooi, maar was skaam vir die outydse buitetoilet . Hy't bly neul by sy pa vir 'n moderne, binnenshuise een, maar die oubaas wou nie kopgee nie. Uit pure desperaatheid glip hy een nag uit, plaas 'n klomp dinamiet agter die toilet en blaas die hele affêre in sy glorie.

Die volgende oggend aan ontbyt vra sy pa hom of dit hy was wat die toilet vernietig het en herinner hom terselfdertyd aan die storie van George Washington en die kersieboom.

"Ja, Pa," sug die seun. "Dit was ek."

"Ek's bly jy's so eerlik." sê sy pa. "En as straf moet jy onmiddellik die put vir nog een begin grawe."

"Maar Pa," protesteer die seun, "toe George Washington erken het dit was hy wat die boom afgekap het, het sy pa hom nie gestraf nie!"

"Ja, jy's reg," sê sy pa. "Maar George se pa was nie in die kersieboom toe hy dit afgekap het nie!"
Na inhoud
Met liefde uit Schanzen-weg

